
igandea iritzia/21 

zelatan 

Martiriak kantari 
Prentsa, irratia, telebista, denak ari 

zaizkigu batera: «Contra el miedo... 
Por la libertad de pensar, crear y 
optar... todos a Anoeta». 

Konprenigarria omen da: joan den 
urriaren 27an, bi pintada agertu omen 
dira Imxaurrondon, «Imanol» meha-
txatuz. Eta Espainian beronek daukan 
lagun multzo ugariak, berehala esan du 
«bai»; eta kantaldi munstro «vasco-es-
pañola» daukagu Donostian. 

Hots, Imanolek eta bere lagunek 
oraingoan bide zuzena hartu baldin ba-
dute, kantaldi piloa datorkigu. 

Zeren-eta herri honetan jende askok 
jaso baitu (pintadaz, postaz eta tele-
fonoz) heriotz mehatxurik. Gu isildu 
egiten ginen; baina hau ikusita... lan 
gaitza izango dute Labordetak, Iba-
ñezek, eta gainerakoek. Abono ga-
lantak har ditzakeke jadanik Donos-
tiako hoteletan. 

Eta penagarria da Imanolek galdu di-
tuen paradak. Berdur-giro gaitza sor-
tzen baitu, adibidez, pertsona sendo bat 
arrestatua izan, eta gartzelatik zerraldo 
batean sarturik irten dela jakiteak (Goi-
koetxea, Asensio, Lopetegi, eta abar). 

Juanra Aranbururen okasioa ere 
galdu du Imanolek; deportazioak orain 
benetako beldurra kutsatzen digulako. 
(Juanra ez da horrela hildako biktima 
bakarra). 

Gure kantari mehatxatuek, dena 
dela, beste kantaldi asko galdu dute. 
Durangoko Uria, Santutxuko Concejo, 
Bilboko Osaba, eta beste hamaika, 
«kidnapatuak» izan ziren (eta hau bel-
durgarria dela aitortu behar du Ima-
nolek); eta fisikoki mehatxatuak. Kan-
taldirik ez, ordea! Hondarribiko Urtiz-
berearen «desagerraldi» ikaragarriaren 
ondoren, gure kantari mordoa, isilik... 
Emakumeen kasoetan ere, «no pasa 
nada»; Marian Verdes, Edurne San-
pedro, Iranzu Mugeta-ren eraso lazga-
rrietan, Imanol ete bere lagunak, 
isilik... 

Irakurleak badaki zergatik. Beraz, 
bego horretan. 

